
matanai, de Brayut, kaget teka di Petapan.

122. Bangun mandelok menekan, nu diwangan ancak saji, mang-

ranyab ngrawit katon, bulane wau nadarin, bintange tumang

mesi, mangelier bau tumbuh, len tatit kumaranyab, angine

buka ngepetin, gra alus, munyine buka manyapa.

123. Brayut kaenengan , sukan atine tan sipi, ngenot petapane

kaot, siug kenehang suba pasti, kekantenane luih, buka kadi

banjaransantun, menper tuah, Pacangkrama, widia dara wi-

dia dari, upamane, goban pianake makejang.

l24. Pada gupuh maencongan, lanang wadon mangayahin, ada

mapagon di paon, ada manyepelang pesegi, kotak tabla

len peti, nyamannyane len manyemut, ada mangenahang

belong, umbeh etang maningting, suba puput, magampil

saprakara.

125. Ada mangibukang yeh daar, ada ngenggalang masagi, ada

mesasehin pego, pingan cawan jembung, len memanggang

be guling , mangadonang lawar penyu, damar pasti lobakan,

saget suud masagi, tuak berem, arake suba macadang.

126. Sok cai Ketut Sabaya, manyagjag laut ngaturin, dane odah

lanang istri, bau tekane malinggih, di luan lanang istri, ne

ditebenan magibung, madaar pakeremos, iderannyane ma-

nitir, tuak berem, arake pada iderang.

127. Gook kepulie narawang, naruung tempulek angin, yeh te-

labahe masiok, hiasin gong memunyi, liu pada nyarengin,

cegingan tuktuk kepukuh, enggung anggonya kemong, te-

luktak makempul tarik, tulia kempul, reong katake mangon-

cang.

128. Kaget suub madaaran, suba kaideran wajik, ne mapeta ma-

geguyon , De Brayut luh muani, lejar atine mangwidi, pi-

naknyane makidung, pada tuara luputan, teken mantu luh

muani, pada nurut, memaretin ne wayahan.

129. Semune tuara kagiwang, makidung suarane manis, kekawi-

ne alus ngeloh, maombakan kaduk manis, kocap Sang In-

